
	PROXECTOS DESDE A BIBLIOTECA.  PRIMEIRO DESEÑO DE ELEMENTOS CLAVE

	TEMA
Non é o noso proxecto. É un contexto temático que nos interesa. Pode ser común para todo o centro, pero pode ser tamén un tema que interesa a un curso, un ciclo ou un departamento, por exemplo. Poderíamos dicir que este “tema” contesta á pregunta: De que trata o voso proxecto?
Exemplos: A idade media, as mulleres na Historia, os países do mundo, o mar, o teatro, o cine…
	Indica o tema xeral que enmarcará os vosos proxectos

	PRODUTO (final, socialmente relevante, verdadeiro)
Aquí comenza a definirse un proxecto. O produto é o que imos facer. É algo concreto, definido e debe ser un obxecto comunicativo verdadeiro (socialmente definido, coñecido e relevante), isto é, interesante e significativo.
Exemplos: Códice medieval, mapa calexeiro da nosa vila, mural sobre os peixes do río, representación dunha obra teatral, gravación e estreno dun audiovisual…
	Explica brevemente en qué consiste o produto final.

	ACONTECEMENTO FINAL (social, festivo, aberto á comunidade)
Definir un acontecemento final para o/s proxecto/s resulta moi útil. Axuda a acotar o tempo e organizar e coordinar o traballo; axuda tamén a modelar os produtos, pois promove o seu carácter verdadeiro, o feito de que sairán das aulas e terán interlocutores reais modelará todo o seu proceso de traballo. E será para ben!
Exemplo: exposición xeral, día/semana dos proxectos, transformar o centro nunha feira medieval, nun museo, nunha sala de exposicións, nun teatro, nun cine…
	Comenta como rematará o proceso.

	RELACIÓNS CURRICULARES
Como conecta o voso “produto” co currículum? Que aprenderán os alumnos e alumnas con este proxecto? Recordemos: o resultado é unha excusa. O importante é o proceso, onde suceden as aprendizaxes.
Daquela cales son as aprendizaxes que esperas que se desenvolvan no proceso?
Exemplos: Hai que ler e escribir, hai que investigar e traballar con información? Pois traballaremos a competencia comunicativa e as habilidades informativas e mediáticas; Utilizaremos medios audiovisuais? Gravaremos entrevistas, programas de radio? Promoveremos logo alfabetización mediática; Hai que organizar, tomar decisións, crear estruturas, calcular estatísticas? Competencia matemática, autonomía… utilizaremos varias linguas? galego, castelán, inglés?...
	Enumera algunhas relacións deste proxecto coas áreas e materias curriculares.

	A BIBLIOTECA
Quen deseña o voso proxecto? Quen dispón os recursos necesarios (para investigar, para buscar información, para elaborar os traballos…) Onde se realizan as tarefas? Onde suceden as exposicións e mostras, as exposicións orais, as representacións e concertos?
Un pequeno equipo debe liderar estas iniciativas e organizar o contexto privilexiado do que dispón un centro educativo para promover metodoloxías activas, procesuais, interdisciplinares e multimodais: A Biblioteca Escolar.
[bookmark: _GoBack]Para iso, claro é, a biblioteca debe estar actualizada, preparada e organizada para estas tarefas. Debe e pode ser o “Hub” central, a intersección, o núcleo irradiador onde todos/as poden ir e atopar os recursos, os espazos, os equipamentos e os ambientes máis propicios para deseñar, crear, convivir e aprender xuntos.
	Explica cal é a presencia da biblioteca no voso proxecto.




